
Жобаның қысқаша мәліметі 

Атауы AP25795019 Қант диабетінің 2-типімен ауыратын 

науқастардағы нефропатиямен байланысты жаңа 
айналымдағы биомаркерлерді анықтау.  

Өзектілігі Қант диабетін емдеуде айтарлықтай жетістіктерге қол 

жеткізілгеніне қарамастан, нефропатияны ерте 

диагностикалау және болжау, әсіресе қазақ сияқты 

популяцияларда, әлі де күрделі мәселелердің бірі болып 
отыр. Мәселе мынада: диабеттік нефропатияның (ДН) ерте 

сатысында клиникалық белгілер айқын байқалмайды, ал 

көрсеткіштердегі өзгерістер жиі рутиндік тексерулерде 
анықталмайды, бұл диагноз қою процесін қиындатады. 

Аурудың кеш сатыларында ол жылдам үдеп, бүйрек 

қызметінің нашарлауына алып келеді және дер кезінде 
емделмесе, жағымсыз болжамға әкеп соғады. 

Клиникалық практикаға микроРНҚ негізіндегі жаңа 

биомаркерлерді енгізу жекелендірілген медицинаның 

қарқынды дамып келе жатқан саласындағы болашағы зор 
бағыт болып табылады. Бұл сала тек диагностиканы ғана 

емес, сонымен қатар тиімді терапия әдістерін әзірлеуге 

арналған жаңа молекулалық деректерді де қамтиды. 

Мақсаты 

 

Нефропатияның дамуына байланысты микроРНҚ 
экспрессиясының өзгеруін және тотығу стресінің жаңа 

биомаркерлерінің болжамдық мәнін зерттеп, оларды қазақ 

популяциядағы қант диабетімен ауыратын науқастар үшін 

қолданылатын дәстүрлі биомаркерлермен салыстыру. 

Міндеттері 1. Антропометриялық және клиникалық көрсеткіштерді 

кешенді бағалауды қамтамасыз ету, сондай-ақ нефропатия 

асқынулары бар және асқынусыз 2-типті қант диабеті бар 
науқастарды бақылау тобының биохимиялық 

көрсеткіштерімен салыстыру. Келесі нәтижелер күтілуде: 

Нефропатиялық асқынуларсыз және нефропатиялық 

асқынулары бар ҚД2Т бар науқастардан, сондай-ақ қазақ 
популяциядағы сау бақылау субъектілерінен қан үлгілерін 

жинақтау. Жиналған үлгілердің санын және емделушінің 

демографиясы мен клиникалық деректерін анықтау. 
Үлгілерді жинау тотығу үрдісін және эпигенетикалық 

параметрлерді талдау үшін қажет. 

2. МикроРНҚ экспрессиясын анықтау: Біз микроРНҚ-21, 

микроРНҚ-155-5p, микроРНҚ-146a экспрессия деңгейін 
нефропатиясыз және нефропатиясы бар науқастарда, 

сондай-ақ бақылау тобында зерттейміз. Бұл осы микроРНҚ 

деңгейлеріндегі өзгерістер нефропатияның дамуымен 

қалай байланысты болуы мүмкін екенін бағалауға 

мүмкіндік береді. 

3. Зерттелетін популяцияның қан ағымындағы тотығу 

зақымдануының маркерлерін (ақуыздың тотығу өнімдері, 

(AOPP), липидтердің асқын тотығуы (ЛАТ) ) өлшеу 
арқылы тотығу-тотықсыздану күйін бағалау. Келесі қадам 

науқастардың сол топтарындағы тотығу стресс 



маркерлерінің деңгейін зерттеу болады. Салыстырмалы 

талдаулар бір топтардағы жаңа және дәстүрлі 
биомаркерлер арасындағы айырмашылықтардың 

маңыздылығын анықтау үшін статистикалық әдістерді 

(мысалы, ANOVA немесе t-тест) қолдану арқылы жүзеге 

асырылады. Салыстырмалы талдау нефропатияны 
диагностикалау мен бақылаудың жаңа тәсілдерінің 

тиімділігін бағалауға көмектеседі, бұл жобаның негізгі 

мақсатымен тікелей байланысты. 

4. Алынған мәліметтерді нефропатияның клиникалық 
көрсеткіштерімен және кезеңдерімен салыстыру, сонымен 

қатар микроРНҚ деңгейлері, тотығу стресс көрсеткіштері 

және нефропатияның ауырлық дәрежесі арасындағы 
корреляциялық коэффициенттерді талдау. Корреляциялық 

талдау микроРНҚ және тотығу стресс маркерлері 

арасындағы байланысты бағалау үшін Пирсон немесе 

Спирман коэффициентін қолдану арқылы орындалады. 
Келесі нәтижелер күтілуде: Корреляцияны анықтау 

нефропатияның патофизиологиялық механизмдерін жақсы 

түсінуге және болжамдық құралдар ретінде жаңа 
биомаркерлерді пайдалануды негіздеуге мүмкіндік береді. 

Барлық деректер маркерлердің болжау күшін анықтау 

үшін көп нұсқалы статистикалық талдаудан өтеді. 

5. Алынған нәтижелерге сүйене отырып, зерттелетін 
топтарда 2-типті қант диабеті және оның тамырда 

асқынуларының болуымен байланысты барлық зерттелген 

маркерлерді және олардың диагностикалық мәнін 

талданады. Анықталған биомаркерлер негізінде 
диагностикалық критерийлер жүйесі дайындалады. ROC 

қисық сызығын қолдану арқылы ұсынылған 

диагностикалық критерийлердің сезімталдығы мен 
ерекшелігі бағаланады. Бинарлы логистикалық анализ 

арқылы диагностикалық құндылығы бағаланады. 

МикроРНҚ және тотығу стресінің көрсеткіштері негізінде 
мұндай критерийлерді құру нефропатияның асқынуын 

ерте диагностикалау мен болжауды жақсартады. 

Күтілетін және қол жеткізілген 

нәтижелер 

Нефропатиялық асқынуларсыз және нефропатиялық 

асқынулары бар ҚД2Т бар науқастардан, сондай-ақ қазақ 

популяциядағы сау бақылау субъектілерінен қан үлгілерін 
жинақталды. Үлгілерді жинау тотығу үрдісін және 

эпигенетикалық параметрлерді талдау үшін қажет. 

Антропометриялық және клиникалық көрсеткіштерді 
кешенді бағалауды қамтамасыз етілді, сондай-ақ 

нефропатия асқынулары бар және асқынусыз 2-типті қант 

диабеті бар науқастарды бақылау тобының биохимиялық 

көрсеткіштерімен салыстырылды.  
Зерттеу нәтижелері Web of Science дерекқорындағы 

импакт-фактор бойынша алғашқы үш квартильдегі немесе 

Scopus дерекқорында CiteScore бойынша кемінде 50 
процентилі бар журналдарда кемінде 2 (екі) мақала 

жарияланатын болады:  

Қолдану Клиникалық тәжірибеге жаңа биомаркерлерді енгізу 
диагноздың дәлдігін және емнің тиімділігін арттыруға 

мүмкіндік береді, бұл науқастардың өмір сүру сапасын 

жақсартуға әкеледі. Алынған нәтижелер биомедицина, 
молекулалық биология, биохимия және эндокринологтар 

саласындағы мамандар арасында таратылатын болады. 

Приоритет в сравнении с 

реальными аналогами 

Дәстүрлі диагностикалық тәсілдермен салыстырғанда, 

яғни креатинин мен альбуминурияны анықтауға 
негізделген әдістерден айырмашылығы, ұсынылып 

отырған айналымдағы биомаркерлер диабеттік 

нефропатияның ерте сатыларына жоғары сезімталдыққа 
ие. Қолданыстағы аналогтармен салыстырғанда, бұл тәсіл 

жоғары ерекшелікпен, инвазивті еместігімен және ауруды 

ерте диагностикалау мүмкіндігімен сипатталады. Бұл 

зерттеу қазақ популяциясында алғаш рет жүргізілуде. 

